
 

 

 

 
 

 
 

ProcurCompEU  

implimentazzjoni f’Malta 
 

 

Mexxej tal-proġett 

Id-Dipartiment tal-Kuntratti (DoC) tal-Gvern ta’ Malta huwa l-Awtorità tal-Gvern Ċentrali ta’ Malta, 

responsabbli għall-abbozzar tal-leġiżlazzjoni u l-politika dwar l-akkwist, it-tħejjija ta’ linji gwida u struzzjonijiet, 
il-ġbir ta’ data statistika u t-tħejjija ta’ rapporti annwali ta’ monitoraġġ dwar il-funzjonament tas-sistema tal-
akkwist. Barra minn hekk, id-DoC jissorvelja l-awtoritajiet kontraenti kollha permezz tar-regolamentazzjoni u 
l-amministrazzjoni tal-proċeduri ta’ akkwist kif stabbilit fir-Regolamenti applikabbli dwar l-Akkwist Pubbliku. 
Fl-aħħar nett, id-DoC iwettaq madwar 350 proċedura ta’ akkwist kull sena, bl-appoġġ ta’ 32 impjegat.  

Sit web: https://contracts.gov.mt/en/Pages/Home-DepartmentOfContracts.aspx  

 
Kuntest u objettivi tal-appoġġ ipprovdut 

Kuntest: Id-DoC huwa impenjat lejn il-professjonalizzazzjoni tax-xerrejja pubbliċi f’Malta, li hija meħtieġa biex 

jiżdiedu l-effettività, l-effiċjenza u l-prestazzjoni ekonomika (valur għall-flus) tal-operazzjonijiet tal-akkwist 
pubbliku. Matul dawn l-aħħar ftit snin, id-Dipartiment tal-Kuntratti beda jaħdem fuq l-iżvilupp u fuq l-
implimentazzjoni ta’ strateġija dwar il-Professjonalizzazzjoni tal-Akkwist Pubbliku. Id-DoC ikkontribwixxa wkoll 
għall-iżvilupp tal-Qafas Ewropew ta’ Kompetenza għall-Professjonisti tal-Akkwist Pubbliku (ProcurCompEU). 

Objettiv: Id-DoC ingħata appoġġ mill-Kummissjoni Ewropea biex jimplimenta valutazzjoni organizzattiva. L-għan 

tal-valutazzjoni kien doppju: l-ewwel nett, li jiġi vvalutat kif il-livell ta’ għarfien u ħiliet tal-membri tal-persunal 
tiegħu jissodisfa l-għanijiet politiċi u organizzazzjonali attwali tiegħu; u t-tieni - li titħejja analiżi tan-nuqqasijiet 
organizzazzjonali fil-livell ta’ awtoritajiet kontraenti ċentrali u lokali oħrajn. 

 
Mira u skeda ta’ żmien 

Grupp fil-mira: Xerrejja pubbliċi fid-DoC inkluż il-maniġment superjuri (24 xerrej pubbliku minn 25 – 96 %, 

ipparteċipaw fil-valutazzjoni organizzazzjonali); u introduzzjoni ulterjuri lill-awtoritajiet kontraenti kollha. 

Tul ta’ żmien tal-intervent: Mis-6 ta’ Mejju 2020 sas-7 ta’ Lulju 2020.  

 

Azzjonijiet 

 

 

1. Rieżami tal-matriċi tal-kompetenza: Rieżami tal-kompetenzi, il-livelli ta’ profiċjenza fil-mira, u l-profili tal-impjiegi 
magħżula mid-Dipartiment tal-Kuntratti. 

2. Rieżami tal-profili tal-impjiegi: Rieżami tad-deskrizzjonijiet tal-impjiegi, u l-livelli fil-mira ta’ profiċjenza assoċjata. 

3. Ħolqien tal-Għodda ta’ Awtovalutazzjoni: L-iżvilupp tal-kwestjonarju tal-awtovalutazzjoni, u l-fajl tal-istħarriġ fuq 
EUSurvey. 

4. Valutazzjoni organizzattiva: L-implimentazzjoni tal-kwestjonarju tal-awtovalutazzjoni u l-ġbir u l-analiżi tar-riżultati. 

5. Rieżami tal-kurrikulu tat-taħriġ: Allinjament tas-suġġetti tat-taħriġ u s-suġġetti tat-tagħlim ma’ ProcurCompEU. 

6. Attivitajiet ta’ komunikazzjoni: Tixrid tar-riżultati lill-parteċipanti tal-persunal, u preżentazzjoni ta’ livell għoli tal-
passi li jmiss f’termini ta’ attivitajiet ta’ bini ta’ kapaċità. 

  

https://contracts.gov.mt/en/Pages/Home-DepartmentOfContracts.aspx


 

 

Implimentazzjoni 

Ġew organizzati sessjonijiet ta’ ħidma biex jiġu riveduti l-matriċi ta’ kompetenza u l-profili tal-impjiegi tad-DoC, 
bil-għan li jiġi żgurat li dawn ikunu konformi mar-realtà fil-prattika u mal-approċċ ta’ ProcurCompEU.  

Abbażi ta’ dawn, id-DoC żviluppa l-kwestjonarju ta’ Awtovalutazzjoni tiegħu fuq EUSurvey. Id-DoC inkluda 
deskrizzjoni tal-livelli ta’ profiċjenza u l-kompetenzi fl-istħarriġ sabiex jiġi ffaċilitat il-fehim tal-mistoqsijiet min-

naħa tal-parteċipanti. Ladarba ġie analizzat, l-istħarriġ tqassam lill-persunal tad-DoC għal perjodu ta’ tliet ġimgħat, biex il-
parteċipanti jkollhom biżżejjed żmien biex jimlewh. Minbarra li identifika punt ta’ kuntatt biex jipprovdi appoġġ ad hoc lill-
parteċipanti, id-DoC organizza tliet sessjonijiet ta’ ħidma (kull ġimgħa) biex jindirizza l-mistoqsijiet emerġenti dwar l-
interpretazzjoni tal-mistoqsijiet u l-kompetenzi jew kwalunkwe kwistjoni teknika. Id-DoC imbagħad ġabar ir-riżultati billi uża 
l-ispreadsheet tal-kalkolu ProcurCompEU u analizza r-riżultati fuq il-profil tax-xogħol u fuq il-livelli organizzazzjonali.  

Fl-aħħar nett, ġie organizzat webinar biex jiġu ppreżentati r-riżultati tal-valutazzjoni organizzazzjonali lill-persunal tad-DoC, 
bil-ħsieb li jiġi enfasizzat fejn huma n-nuqqasijiet ewlenin fil-kompetenza u l-ħtiġijiet ewlenin ta’ taħriġ, u biex jiġi infurmat 
dwar il-passi li jmiss f’termini ta’ attivitajiet ta’ bini ta’ kapaċità. B’dan il-mod, id-DoC wera l-benefiċċji tanġibbli diretti għall-
parteċipanti, li jirriżultaw mill-parteċipazzjoni tagħhom fil-valutazzjoni organizzazzjonali. 

 
Riżultati u impatt 

 Il-valutazzjoni organizzazzjonali pprovdiet lid-DoC b’ħarsa ġenerali lejn tan-nuqqasijiet fil-kompetenza fil-livelli 
individwali, tal-profil tal-impjieg u tal-organizzazzjoni. Id-DoC issa huwa mgħammar aħjar biex jidentifika l-attivitajiet 
ta’ bini ta’ kapaċità meħtieġa biex tittejjeb il-prestazzjoni tal-organizzazzjoni fil-futur.  

 Abbażi tar-riżultati tal-valutazzjoni organizzazzjonali, ir-riżorsi tiegħu (kemm f’termini ta’ kapital uman kif ukoll ta' 
kapital finanzjarju), u l-prijoritajiet strateġiċi, id-DoC huwa kapaċi jipprijoritizza t-taħriġ li jista’ jwassal għall-akbar impatt 
billi jimmira l-oqsma ta’ kompetenza prijoritarji għall-organizzazzjoni.  

 L-esperjenza fl-adattament u l-ittestjar tal-għodod ta’ ProcurCompEU żviluppat il-kapaċitajiet tad-DoC biex iwettaq 
valutazzjonijiet organizzazzjonali u se twitti t-triq għall-introduzzjoni ta’ dan l-eżerċizzju fil-livell tal-awtoritajiet 
kontraenti.  

 Billi kellu rwol attiv fl-iżvilupp ta’ ProcurCompEU u billi implimenta l-valutazzjoni organizzazzjonali, id-DoC wera l-kapaċità 
ta' tmexxija u l-impenn tiegħu għall-professjonalizzazzjoni tax-xerrejja pubbliċi f’Malta. Dan se jsaħħaħ il-leġittimità u 
l-kredibbiltà tiegħu meta tiġi mnedija l-valutazzjoni organizzazzjonali fil-livell tal-awtoritajiet kontraenti. 

 
Passi li jmiss 

 Id-DoC beħsiebu jiżviluppa pjan direzzjonali ta’ azzjoni għall-bini tal-kapaċità billi jidentifika l-azzjonijiet ewlenin, is-sorsi 
potenzjali ta’ finanzjament u l-iskeda ta’ żmien ġenerali tiegħu għall-implimentazzjoni. Il-Pjan Direzzjonali se jkun il-bażi 
għall-implimentazzjoni ta’ attivitajiet ta’ bini ta’ kapaċità li jistgħu jindirizzaw bl-aktar mod effettiv in-nuqqasijiet 
prijoritarji fil-kompetenzi identifikati fil-valutazzjoni.  

 Id-DoC, fir-rwol tiegħu ta’ Awtorità tal-Gvern Ċentrali għall-Akkwist Pubbliku, għandu l-ħsieb li jwettaq valutazzjonijiet 
organizzazzjonali fil-livell tal-Unitajiet tal-Akkwist Ministerjali. Imbagħad, se jappoġġa wkoll lil dawn l-unitajiet fl-
implimentazzjoni tal-valutazzjoni organizzazzjonali għall-awtoritajiet kontraenti fl-oqsma tagħhom. 
 

Tagħlimiet miksuba 

 Biex tkun ta’ suċċess, il-valutazzjoni organizzazzjonali teħtieġ livell għoli ta’ involviment u sjieda mill-parteċipanti. Id-
DoC żgura dan billi ffoka l-komunikazzjoni tiegħu dwar l-inizjattiva li jiġu ċċarati l-objettivi tiegħu, filwaqt li spjega kif 
ir-riżultati se jintużaw u wera l-benefiċċji tal-parteċipazzjoni għall-membri tal-persunal tiegħu.  

 L-għoti ta’ appoġġ kontinwu lill-parteċipanti matul l-implimentazzjoni tal-kwestjonarju tal-awtovalutazzjoni kien fattur 
ewlieni għas-suċċess. Id-DoC ħatar punt uniku ta’ kuntatt għall-appoġġ u organizza sessjonijiet ta’ ħidma ta’ kull ġimgħa 
biex jiġu indirizzati kwistjonijiet emerġenti. Dan għen ukoll biex jiġi żgurat fehim komuni tal-kompetenzi u tal-livelli ta’ 
profiċjenza u tejjeb il-konsistenza tat-tweġibiet minn parteċipanti individwali.  

 Id-DoC stabbilixxa miri fil-livell ta’ profiċjenza li rriflettew l-għanijiet ta’ politika u strateġija fuq terminu medju sa twil 
tagħhom aktar milli l-ħtiġijiet attwali biss. Ir-riżultati tal-valutazzjoni għalhekk urew b’mod ċar diversi oqsma 
b’nuqqasijiet sostanzjali bejn il-livelli ta’ profiċjenza attwali u dawk fil-mira u se jservu bħala bażi soda għall-ħolqien ta’ 
pjan direzzjonali għal attivitajiet ta’ bini ta’ kapaċità. 
 

Fejn tista’ ssib il-ProcurCompEU? 
ProcurCompEU huwa disponibbli fil-lingwi uffiċjali kollha tal-UE fuq is-sit web tal-Kummissjoni Ewropea:  
https://ec.europa.eu/info/policies/public-procurement/support-tools-public-buyers_mt 
 

Il-proġett “Implimentazzjoni ta’ ProcurCompEU” ipprovda appoġġ bl-implimentazzjoni tal-għodod ta’ ProcurCompEU fl-Istati Membri tal-UE. Dan id-dokument 
tħejja minn PwC għall-Kummissjoni Ewropea. Madankollu, dan jirrifletti l-fehmiet tal-awturi biss, u l-Kummissjoni ma tistax tinżamm responsabbli għal 
kwalunkwe użu li jista’ jsir mill-informazzjoni li tinsab fih. 

